
Kalaallit Nunaata Kitaani avataasiorluni qaleralinniarnermi siunnersuineq pisarineqarsinnaasullu 

tamarmiusut pillugit aalajangersaaneq 

Kalaallit Nunaata Kitaani avataasiorluni qaleralinniarnermi aqutsinissamut pilersaarut januaarip aallaqqaataa 

2026-mi atuutilerpoq.  Siunnersueriaaseq nutaaq pisassiissutit amerlassusaannik ataasiinnarmik 

imaqarunnaarpoq, assigiinngitsunilli amerlassutsinik allanngorarsinnaasunillu arlalinnik taarserneqarluni.  

Aqutsinissamut pilersaarut aamma immikkut ittunik pisunik ilaqarpoq, tassani takuneqarsinnaassalluni 

aalisagaqatigiit immikkut ittumik amerleriarnersut ikileriarnersulluunniit.  

Immikkut ittuni pisut tassaapput:  

1. Ukioq manna pisarineqarsinnaasut tamarmiusut ukiut pingasut tulliuttut iluini 10% sinnerlugit 

pisaqartoqalersoq Btrigger aarlerinarsisimasoq takuneqarsinnaalertoq.  

2. Aalisagaqatigiit amerlassutsimikkut ima ikilisimatigisut killigititaq Btrigger allaat inulersimagaat, tassa 

aalisagaqatigiit tamarmiusut oqimaassusaat 75%-imik oqinnerulersimasut Bmsy.  

3. Ukiumi atuuttumi pisarineqarsinnaasut Ftarget 15%-imik amerlanerusulluunniit qaangerlugit 

pisaqartoqarsimappat. Pisarineqarsinnaasut Ftarget uani aalisagaqatigiit tamarmiusut 

oqimaassusaat 85 %-imiittutut taaneqarpoq Fmsy. 

NAFO 2027-mut siunnersuinermik nutarterisinnaasimanngilaq, aalisagaqatigiinnik ataatsimut tamakkiisumik 

nalilersuinermik tamanna piumasaqaatitaqartussaassammat.  Pinngortitaleriffilli aalisagaqatigiinnut ukiunut 

pingasunut tulliuttunut nutaamik missingersuusiorsimavoq. Taakku takussutissiami ilaanngillat, tassanilu 2028 

tikillugu taamaallaat missingiutaammata.   

2026-mut aamma 2027-mut siunnersuinerit aallaavigalugit immikkut ittumik pisoqarfiit pillugit killiffiit imaapput:  

1. Siorna (2025-mi) pisat amerlassusaat Btrigger 8%-imiissimammat 2028-mi pisarineqarsinnaasut 

killingat inoratarsinnaavaat. Takussutissiaq 1-imi sungaartumik qalipaatillit takukkit. Pinngortitaleriffiup 

kisitsisaatai nutartikkat naapertorlugit massakkut (2026-mi) 10%-t aamma inorpaat taamaalilluni 2029-

mi Btrigger pisarineqarsinnaasutut innersuussassat ikinneroratarsinnaapput.   

2. Aalisagaqatigiit pisarineqarsinnaasunit Bmsy-imit tamanit amerlarusimapput, taamaalillutik ukioq 

kingulleq pisarineqarsinnaasut Btrigger aamma amerlanerusimapput. NAFO ukioq manna inerniliivoq 

aalisagaqatigiit amerlassusaat allanngorsimanerannik takussutissaqanngitsoq.  Taamaammat 

ilimagineqarsinnaavoq aalisagaqatigiit pisarineqarsinnaasut Btrigger sinnerlugit suli amerlanerusut, 

aamma  Pinngortitaleriffiup kisitsisaatai nutaat taamaattoqarneranik takutitsipput.  

3. Pisarineqarsinnaasut Ftarget 0,3%-inik ikileriarput. Takussutissiaq 1-imi tungujortumik qalipaatillit 

takukkit.  

Taamaalilluni aalisagaqatigiinnut immikkut ittumik pisoqarneranik takussutissiinngillat.   

 

 

 

 

 

 

 

Takussutissaq 1. 2026-2027-mut pisassatut takorluukkat aamma innersuunneqartunit sippuinerit (-ratasinnaanerit).  2025-mut pisat 
pisarineqarsinnaasut tamarmiusutut 33.005 tonsitut amerlassuseqarsimassangatinneqarput.  Takussutissiami NAFO-p tamanut 

siunnersuinerata uppernarsataanik tunngaveqarpoq, uanili paasiuminarsarlugu nalimmassarneqalaarsimalluni.  Paasissutissanik 
pissarsiffik: Pinngortitaleriffik 

 
 

 

Nungusaataanngitsumik aalisarneq Fmsy 

Tusarniaanermut atatillugu siunnersuutigineqarpoq, 2027-mi pisarineqarsinnaasut tamarmiusut 2026-mi 

pisarineqarsinnaasut tamarmiusut amerlaqatigissagaat, taamaalilluni nungussataanngitsumik 

aalisartoqarsinnaassaaq Fmsy. Nungusaataanngitsumik pisarineqarsinnaasutut Fmsy takorloorneqartut 

aamma aarlerinaatit allat takussutissiaq 1-mi takutinneqarput.   

2027-mi 2026-misut aarlerinaatit assigiitsillugit toqqaasoqaraluartoq, pisarineqartut amerlaqatigiinnissaannik 

tamanna kinguneqartariaqanngilaq. Nungusaataanngitsumik aalisarneq Fmsy aalisagaqatigiit 

amerlassusaasa allanngorarnerannik tunngaveqarneq tamatumunnga peqqutaavoq, tassa peqassutsip 

annertussusaanit. Aalisagaqatigiit taakkua amerlassusaannik naliliiniarnermi periuserineqartoq 

naapertorlugu aalisagaqatigiit assigiinngitsunik pisarineqartarnerminnit qanoq sunnerneqartarneri 

naatsorsorneqarput. 2026-mi nungusaataanngitsumik Fmsy pisassiineq toqqarneqassappat (35.328 tonsit), 

2027-mi pisat amerlassusaat assinganik aarlerinaatitalerlugit 34.618 tonsit assigissavaat. Tamanna aamma 

"aarlerinaateqanngitsunik" nungusaataanngitsut marluk allat Fmsy-mit 75%-mik aamma Fmsy-mit 85%-mik 

takorluuiffiginerinut atuuppoq, taakkunanimi 2026-mut naleqqiullugu 2027-mi pisat amerlassusaat 

allanngussappat, aalisagaqatigiit amerlassuaannik tamanna tunngaveqartariaqassammat.  

 


